
 

Canllaw cyfeirio cyflym 
Mynediad at Bapurau Newydd Cymru a'r Deyrnas Unedig  

gan NewsBank 

Ynghylch y Gronfa Ddata 

 Mae Mynediad at bapurau newydd Cymru, y Deyrnas Unedig ac Iwerddon yn 

ddelfrydol ar gyfer ymchwilio i ddigwyddiadau, pobl a materion lleol neu ranbarthol. 
Mae Mynediad at Bapurau Newydd Cymru a'r Deyrnas Unedig yn gasgliad ar y we o destunau 

llawn rhai o'r papurau newydd mwyaf adnabyddus o Gymru a'r Deyrnas Unedig. Mae’r 
rhyngwyneb yn rhoi modd i chi chwilio papur newydd unigol neu grŵp o bapurau newydd, a 

hynny yn ôl gwlad neu ranbarth, neu ar draws pob ardal o Gymru a'r Deyrnas Unedig gyfan. 
Gallwch hefyd bori rhifyn diwrnod penodol o un ffynhonnell. Y defnydd gorau o’r cynnyrch hwn 

yw pan fyddwch yn chwilio am wybodaeth am lywodraeth leol, busnes, addysg, chwaraeon, y 

gymuned a ffordd o fyw, ac adloniant, neu chwilio am ryseitiau, ysgrifau coffa, golygyddol, neu 
lythyrau at y golygydd. 
Sylwer: nid yw hysbysebion yn cael eu cynnwys yn Mynediad at Bapurau Newydd Cymru a’r Deyrnas 
Unedig. 
 

Sut i Chwilio Mynediad at Bapurau Newydd Cymru aôr Deyrnas Unedig 

 Mae rhyngwyneb chwilio Mynediad at Bapurau Newydd Cymru aôr Deyrnas Unedig 
yn defnyddio ffurflen chwilio estynadwy sy'n rhoi modd i ymchwilwyr chwilio a chael 
canlyniadau yn gyflym ac yn hawdd. 

Fel arfer, byddwch yn dechrau eich 
chwiliad gyda map o'r Deyrnas Unedig. 

Gallwch chwilio drwy’r DU gyfan, a 

defnyddio’r rhestr ticio ar ochr chwith y 
map i nodi nifer o leoliadau neu ddewis 

un wlad neu ranbarth i’w chwilio drwy 
glicio ar y map. Defnyddiwch y tabiau 

Mathau o Ffynhonnell a Rhestr 

Ffynonellau i ddewis y mathau o 
ffynonellau a theitlau penodol i’w cynnwys 

yn eich chwiliad. 
 

Gall defnyddwyr chwilio am rannau 
penodol o'r erthyglau (pennawd, awdur, 

ac ati), defnyddio cysylltyddion i nodi'r 
berthynas rhwng termau chwilio a 

defnyddio cyfyngwyr arbennig megis 

dyddiad a chyfrif geiriau trwy ddefnyddio'r 
gwymplen sy’n rhan o’r ffurflen chwilio. Gall defnyddwyr uwch hefyd ymestyn y ffurflen chwilio 

drwy ddefnyddio’r botwm "Ychwanegu Rhes" i ychwanegu blychau chwilio ychwanegol ar gyfer 
strategaethau chwilio mwy cymhleth. 
 

Ffurflen Chwilio Estynadwy 

 
 

 Y ffordd fwyaf sylfaenol o chwilio yw teipio’r union derm neu gymal (defnyddiwch 
ddyfynodau) i mewn i'r blwch chwilio cyntaf ac yna clicio ar y botwm chwilio. Gallwch hefyd 
ddefnyddio termau lluosog a’u cysylltu gan y gweithredwyr chwilio sef AND, OR, NOT, ADJx (sef 

termau yn ymddangos o fewn x o eiriau i'w gilydd, yn y drefn a nodir), a NEARx (sef termau yn 

ymddangos o fewn x o eiriau i'w gilydd, mewn unrhyw drefn). 



 

 Gallwch drefnu eich canlyniadau yn ôl: Diweddaraf yn Gyntaf, Hynaf yn Gyntaf, neu’r rhai sy'n 
Cyd-fynd Orau yn Gyntaf (bydd yr erthyglau mwyaf perthnasol yn ymddangos gyntaf yn eich 

rhestr canlyniadau). Mae modd gwneud hyn drwy ddefnyddio’r gwymplen "Trefnu yn ôl:". 
 

 Gallwch ddewis dyddiad i gyfyngu eich chwiliad iddo. Bydd y chwilio sydd wedi’i ragosod yn 
cynnwys yr holl flynyddoedd sydd ar gael, ond gallwch glicio yn y blwch chwilio “Dyddiad" i 
ddewis o blith rhestr o gyfyngwyr a ddiffiniwyd eisoes, megis "ddoe neu heddiw”, "7 diwrnod 

diwethaf”, "6 mis diwethaf”, "5 mlynedd diwethaf”, etc. Neu, gallwch deipio dyddiad penodol neu 

amrediad o ddyddiadau, gan ddefnyddio amrywiaeth o fformatau dyddiad, megis: 
 

12/09/2001 

4 Gorffennaf, 2005 
6 Medi 2002 

14/2/1995-1/3/1995 

Medi 2003 – Mehefin 2004 
2000 – 2002 

 

Sut i weld canlyniadau yn ôl Blwyddyn/Mis, Lleoliad, Ffynhonnell, Math o Ffynhonnell 

Ar ôl cynnal eich chwiliad, gallwch ddefnyddio'r 
offer Gweld Canlyniadau sydd ar ochr chwith y 

rhestr canlyniadau i ddangos erthyglau o flwyddyn 

benodol (ac o fis penodol o fewn y flwyddyn 
honno), lleoliad arbennig, papur newydd penodol 

neu fath penodol o ddeunydd ffynhonnell (megis 
papurau newydd neu wifrau newyddion). Gallwch 

ddefnyddio nifer o gyfyngwyr mewn unrhyw 
gyfuniad yn ôl fel y dymunwch weld eich 

canlyniadau. Gallwch hyd yn oed glicio i 

ailarddangos eich set gyflawn a dewis grŵp cwbl 
newydd o gyfyngwyr. 
 
 

Sut i bori drwy un papur newydd 

Cliciwch ar deitl papur newydd penodol i fynd i mewn i'r modd "Pori". Gyda’r modd Pori hwn, 

gallwch glicio ar ddyddiad o'r rhestr Rhifynnau Diweddar, defnyddio’r gwymplen Neidio i Fis i 
gael rhestr o'r holl ddyddiadau sydd ar gael ar gyfer mis arbennig neu gallwch deipio unrhyw 

ddyddiad o’ch dewis yn y blwch Nodi 

Dyddiad er mwyn codi papur y 
diwrnod hwnnw. Mae’r erthyglau 

wedi’u trefnu yn nhrefn yr wyddor yn ôl 
y pennawd (ac adran pan fydd ar gael).  
O fewn rhifyn, gallwch glicio ar 

bennawd i weld testun yr erthygl 
honno, defnyddio’r Dolenni Cyflym i 

weld pob erthygl o adran benodol, 
symud o’r rhifyn presennol i'r un blaenorol neu’r dyddiad nesaf, neu glicio ar "Chwiliad Newydd" i 

chwilio o fewn y ffynhonnell a ddewiswyd gennych.  
 

Adnoddau ychwanegol ar gyfer Cymorth  
Yn ogystal â’r Canllaw Cyfeirio Cyflym hwn, mae gan Mynediad at Bapurau Newydd Cymru a’r 
Deyrnas Unedig hefyd Ganllawiau Defnyddiwr manwl yn ogystal â chymorth ar-lein sydd ar gael 

bob awr o’r dydd. Cliciwch ar y botwm Dangos Cymorth ar ochr dde rhan uchaf eich ffenestr 
arddangos wrth weithio yn y gronfa ddata. Bydd "Cymorth Cyflym" ar gyfer y dudalen yr ydych 

arni yn agor yn awtomatig ac yn cynnig dolenni i destunau cysylltiedig a thiwtorial yn ogystal â 
dolen gyffredinol i weld yr holl bynciau sydd yn yr adran Cymorth. Bydd y tiwtorial yn eich tywys 

trwy rai o’r nodweddion arddangos a chwilio mwyaf cyffredin yn Mynediad at Bapurau Newydd 
Cymru a'r Deyrnas Unedig.  
Os oes angen rhagor o wybodaeth arnoch neu os oes gennych unrhyw gwestiynau nad ydynt yn 

cael eu hateb yn y canllaw hwn, ffoniwch 0800.028.5310 i gael Cymorth Tanysgrifiwr. 


